
dass mer hei Unanimitéit hunn. Merci fir
d’éischt un de Guy Arendt fir de schréftlechen
a méndleche Rapport.

Ech ginn elo net op déi technesch Detailer an,
mee ech mengen, de Point commun vun de
verschiddene Mesuren, déi hei geholl ginn, ass
follgenden: Et ass deen, bei komplizéierten
Operatiounen, déi triangulaire sinn, déi iwwer
méi Lanner ginn, dass do méi Clartéit geschaaft
gétt an dofir och geséchert gétt, dass d'TVA
bezuelt gétt. An doriwwer kénne mer eis
némme freeén.

Wat elo d'Zertifikater vum Gas a vum Elektre-
schen ubelaangt, do geet et dréms, en fait
Frauden ze verhénneren. An dat geschitt hei-
madder, dass een eng Autoliquidatioun
virgesait, wat eng Exceptioun ass.

Erlaabt mer da vlaicht, just e Wuert ze soen ef-
fektiv, dass dat heiten eng punktuell Revisioun
vun den TVA-Bestémmungen ass. D'TVA ass jo
par essence eng europdesch indirekt Besteie-
rung, wou d’'Reegelen alleguerten déi selwecht
an alle Lanner sinn. An et gétt de Moment vun
der Kommissioun un enger gréisserer Reform
geschafft. An an dar sinn eng Rétsch wichteg
Elementer, déi an d’Diskussioun komme waer-
ten, déi natierlech vill méi grouss Changemen-
ter mat sech brénge wéi déi heite punktuell Re-
form.

Ech freeé mech awer, dass mer dat heite konn-
ten elo relativ séier émsetzen an doduerch na-
tierlech méi TVA erakréien an d’Frauden do-
madder reduzéieren.

Ech soen lech Merci.

B M. Fernand Etgen, Président.- Merci, Har
Finanzminister.

D’Diskussioun ass ofgeschloss a mir kommen
elo zur Ofstémmung iwwert de Projet de loi
7446. Den Text steet am Document parlemen-
taire 7446°.

Vote sur I'ensemble du projet de loi 7446 et
dispense du second vote constitutionnel

D'Ofstémme fankt un. Fir d’éischt déi perséin-
lech Stémmen. Duerno de Vote par pro-
curation. De Vott ass heimat ofgeschloss.

De Projet de loi ass mat 60 Jo-Stémmen ee-
stémmeg ugeholl.

Ont voté oui : Mmes Diane Adehm, Nancy Arendt
épouse Kemp (par M. Laurent Mosar), MM. Emile
Eicher (par Mme Francoise Hetto-Gaasch), Félix
Eischen, Paul Galles, Léon Gloden, Jean-Marie
Halsdorf, Mmes Martine Hansen, Francoise
Hetto-Gaasch, MM. Aly Kaes, Marc Lies, Georges
Mischo, Mme Octavie Modert, M. Laurent Mosar,
Mme Viviane Reding (par M. Paul Galles), MM.
Gilles Roth, Marco Schank, Marc Spautz, Serge
Wilmes, Claude Wiseler (par Mme Diane Adehm)
et Michel Wolter (par Mme Martine Hansen) ;

MM. Guy Arendt, André Bauler, Gilles Baum,
Mme Simone Beissel, MM. Eugeéne Berger, Frank
Colabianchi, Mme Joélle Elvinger, MM. Fernand
Etgen, Gusty Graas, Max Hahn, Mmes Carole
Hartmann et Lydie Polfer (par M. Max Hahn) ;

MM. Marc Angel, Dan Biancalana, Alex Bodry,
Mme Tess Burton, MM. Yves Cruchten, Mars Di
Bartolomeo, Georges Engel, Franz Fayot (par M.
Yves Cruchten), Claude Haagen et Mme Lydia
Mutsch ;

Mme Semiray Ahmedova, MM. Carlo Back,
Frangois Benoy (par Mme Josée Lorsché), Mmes
Djuna Bernard, Stéphanie Empain, Chantal Gary,
M. Marc Hansen, Mme Josée Lorsché et M.
Charles Margue ;

MM.  Jeff Engelen, Gast Gibéryen, Fernand
Kartheiser et Roy Reding ;

MM. Sven Clement et Marc Goergen ;
MM. Marc Baum et David Wagner.

Freet d’Chamber d'Dispens vum zweete Vote
constitutionnel?

(Assentiment)
Et ass also esou decidéiert.

9. 7463 - Projet de loi relatif a I'acqui-
sition du complexe B de la Cité poli-
ciere Grand-Duc Henri - Kalchesbreck

Eise leschte Punkt vun eisem Ordre du jour ass
de Projet de loi 7463 iwwert de Kaf vum Gebai
Cité policiere Grand-Duc Henri, Kalchesbréck,
Komplex B. D'Riedezdit ass nom Basismodell
festgeluecht. Et hu sech schonn ageschriwwen:
den Har Gilles Roth, den Har Yves Cruchten,
d’Madamm Josée Lorsché, den Har Jeff Engelen
an den Har Sven Clement. D'Wuert huet elo de
Rapporter vun désem Projet de loi, den hono-
rabelen Har André Bauler.

Rapport de la Commission des Finances et
du Budget

B M. André Bauler (DP), rapporteur.- Har
President, Iéif Kolleeginnen a Kolleegen, den
éffentlechen Déngscht wiisst. Am Staatsbudget

fir d’Joer 2020 sinn net manner wéi 1.830 nei
Posten an der Fonction publique virgesinn,
ouni déi ze vergiessen, déi net besat konnte
ginn. Dat ass schonn impressionnant.

E groussen Deel vun deene Poste komme prio-
ritar am Enseignement, an de Centres péniten-
tiaires a bei der Police bai. Mir wéssen, wann
de Staat sdin Effectif an d’Luucht schrauft, da
wiisst och gldichzéiteg d’Bedurfnis u Gebaier a
Biirosflachen. A genau ém déi Biirosflache geet
et bei désem Gesetzesprojet.

Léif Kolleeginnen a Kolleegen, de Gesetzes-
projet 7463 ass net dee gréisste Projet a ver-
laangt sécherlech net deen detailléiertste
méndleche Rapport, mee fir eis Police ass dése
Projet alles, mee sécherlech net grad deen
onwichtegsten. Nodeems de Staat schonn
2015 de Komplex A vun der Cité policiére
Grand-Duc Henri op der Kalchesbréck kaaft
huet, soll d'Regierung namlech mat désem
Text d’Erlabnis kréien, fir elo och kénnen d’'Ge-
bai niewendrun, also de Komplex B, ze kafen,
an dat zum Prdis vun 108 Milliounen Euro.

Erlaabt mer e puer Wuert zu dar Acquisitioun.
De Staat huet schonn d’lescht Joer, fir genee ze
sinn den 12. Oktober 2018, e Contrat de bail
ofgeschloss, fir de Komplex B ab Enn déses
Joers ze lounen. An deem nammlechte
Kontrakt huet de Staat dann och eng Kafop-
tioun ausgehandelt. Eng Kafoptioun, déi d'Re-
gierung mat désem Projet de loi wéllt zéien.

De Komplex B ass e Gebai mat enger Biiros-
flach vun e bésse méi wéi 1.400 Meterkaree.
Derbdi kommen dann nach Archiven an An-
nexe vu ronn 4.000 Meterkaree. D’Gebai huet
467 Parkplazen, dovunner ronn 400 am Gebai
selwer an de Rescht baussent dem souge-
nannte Komplex B.

Har President, an der Kommissioun krute mer
vun de Vertrieder vum Finanzministére gesot,
dass et émmer manner evident géif ginn, an
der Stad a ronderém d’Stad nach Biirosflache
fir d’éffentlech Hand oder aner administrativ
Servicer ze fannen, scho guer net zu engem ra-
sonabele Préis. D'Grénn sinn déi nammlecht
wéi déi, déi mer d’éinescht beschwat hunn,
also wéi um Wunnengsmaart. Et géif ee sech
duerfir iwwerleeén, fir an Zukunft, wa méig-
lech, méi ze dezentraliséieren, sief dat a Rich-
tung Suden, also Richtung Esch zum Beispill,
oder eeben an den Norden, haaptsachlech an
d’'Nordstad.

Déi Iddi, erlaabt mer dat ze soen, ass mir na-
tierlech als Deputéierten aus dem Bezierk
Norde besonnesch sympathesch. Och an der
Finanz- a Budgetskommissioun hu meng Kol-
leeginnen a Kolleegen, ob Majoritéit oder Op-
positioun, ausser ech géif mech elo fundamen-
tal ieren, positiv dorobber gelaut.

Dést gesot, verweisen ech fir d'Detailer zu dé-
sem Projet de loi garen op mai schréftleche
Rapport a ginn dann och heimadder den Ac-
cord vu menger Fraktioun. Ech soen lech, Dir
Dammen an Dir Haren, villmools Merci fir
d’Nolauschteren a wénschen der Police elo
scho vill Spaass beim Plénneren.

(Hilarité)
Ech soen lech Merci.

B M. Fernand Etgen, Président.- Merci vill-
mools, Har Bauler. Als éischte Riedner ass den
honorabelen Har Gilles Roth ageschriwwen.

Discussion générale

B M. Gilles Roth (CSV).- Merci, Har Pre-
sident. D’CSV wadert dése Gesetzesprojet mat-
stémmen, well et eng Symbios ass zwéschent
engem besteeénde Gebai, dat d'Police schonn
occupéiert a wou se dat hei eigentlech als com-
plementaire kann ugesinn.

Ech wéll awer drun erénneren, dass mer hei
iwwer 108 Milliounen Euro ofstémmen. Also
108 Milliounen Euro - mir hunn de Métten iw-
wer Immobilie geschwat -, dat entsprécht dem
Géigewdert vun iwwer 100 Eefamilljenhaiser.
Iwwer 100 Eefamilljenhaiser!

B M. Guy Arendt (DP).- Zu Mamer.

B M. Gilles Roth (CSV).- Net zu Mamer.
Och op anere Plaze vun dem Land, wann Der
de Gesamtprdis mataberechent, Har Arendt.
Ech mengen, och bei lech an der Gemeng.

Mir sinn awer fundamental ...

B M. Guy Arendt (DP).- Et muss ee jo awer
nach e bésse Spaass verdroen, Har Roth.

B M. Gilles Roth (CSV).- Mir si fundamen-
tal ...

B M. Claude Haagen (LSAP).- Awer net, wa
Mamer am Spill ass.

(Hilarité)

(Coups de cloche de la présidence)

B M. Gilles Roth (CSV).- Mir sinn awer fun-
damental der Meenung, Hér President, dass
een onofhangeg vun deem Kaf hei muss en In-

ventaire emol eng Kéier maachen, vldicht och
zesumme mat der Finanzkommissioun vun
dem Parlament, iwwert dee gesamten Immobi-
liepark, deen de Staat an aner Etablissements
publiques vum Staat an hirem Besétz hunn.

An doriwwer eraus si mir och der Meenung,
dass de Staat sollt eigentlech fir d’Zukunft op
Plazen dezentral am Land, awer och an der Pe-
ripherie vun der Stad nei Burosgebaier opriich-
ten. Et huet emol eng Kéier e Mann, deen haut
leider verstuerwen ass, deem ech awer vill poli-
tesch ze verdanken hunn, gesot: , Als Gemeng
baus de ni ze kleng.” An dat, wat fir d'Gemeng
stémmt, mengen ech, stémmt och fir de Staat.
Wa mer e Staat sinn, wou all Joers 12.000 bis
13.000 nei Leit an d’Land wunne kommen, jo,
da brauchen och d'Verwaltunge méi Effectiffer
- wa mer se da fannen. A virun allem brauchen
déi Effectiffer och appropriéiert Raimlechkee-
ten.

Dat gesot, ginn ech d'Zoustémmung vun der
CSV-Fraktioun zu désem Gesetzesprojet.

B M. Fernand Etgen, Président.- Merci vill-
mools, Har Roth. Nachsten ageschriwwene Ried-
ner ass den honorabelen Har Yves Cruchten.

B M. Yves Cruchten (LSAP).- Merci, Har
President. Ech maachen et ganz kuerz. Ech
soen dem Rapporter, dem Har Bauler, villmools
Merci an ech ginn d’Zoustémmung vu menger
Fraktioun.

B M. Fernand Etgen, Président.- Merci vill-
mools, Har Cruchten. An da wier et un der ho-
norabeler Madamm Josée Lorsché.

B Mme Josée Lorsché (déi gréng).- Merci,
Har President. Mir ginn natierlech dem Har
Gilles Roth Recht, wann e seet, 108 Millioune
waren e stolze Prais. Dat ass et effektiv. Et ass
en deiere Prais, dee mer bezuelen. Mee mir si
ganz kloer der Meenung, datt dat do eng ganz
gutt Investitioun ass. A mir sinn och prinzipiell
iwwerhaapt iwwerzeegt dovun, datt grouss
éffentlech Gebaier an d’éffentlech Hand solle
geroden, wann et méiglech ass. Emsou méi wa
se sénnvoll genotzt kénne ginn, wéi an désem
Fall, a wa se awer och da virun der Spekula-
tioun kénne geschitzt ginn, doduerch datt de
Staat Proprietdr dovu bleift.

An désem Fall ass dat eng sénnvoll Notzung.
Mir wéssen, datt de Policecorps wdert wues-
sen. Dat ass jo och de Welle vun der Re-
gierung, fir méi Sécherheet am Land ze garan-
téieren a méi Police um Terrain ze hunn.

Mir mengen awer och, wann de Staat Pro-
prietar vun désem Gebai ass, datt dann d’Pla-
nungssécherheet fir déi zukiinfteg Notzung
waert garantéiert ginn an datt et awer och
méiglech waert ginn, dat Gebai energeetesch
ze sanéieren, ze renovéieren, esou Wéi
d’Krittare vun haut et verlaangen.

An deem Sénn énnerstétze mer dés Decisioun
voll a ganz. An ech wéilt dann awer och nach
dem Hadr Bauler Merci soe fir s gudden, expli-
zitte Rapport, deen en eis haut nach eng Keier
geliwwert huet.

B M. Fernand Etgen, Président.- Merci vill-
mools, Madamm Lorsché. An ech ginn
d'Wuert direkt weider un den honorabelen Har
Jeff Engelen.

B M. Jeff Engelen (ADR).- Merci, Har Pre-
sident. Dir Dammen, Dir Haren, ech mengen,
wann een de Komplex A hélt, muss een och de
Komplex B kafen. Dat léit iergendwéi op der
Hand, trotz deenen 108 Milliounen, déi engem
wéidinn, an trotz deem, datt erém alles zentra-
liséiert gétt. Wann Der an den Norde komm
wiert, ech mengen, de Claude Haagen gétt
mer Recht, do wier et weesentlech méi bélleg
ginn an et wier och manner Mobilitéit an der
Stad ginn.

Sou, mee domadder ginn ech den Accord vun
eiser Fraktioun.

Ech soen lech Merci.

B M. Fernand Etgen, Président.- Merci vill-
mools, Har Engelen. Leschten ageschriwwene
Riedner ass den honorabelen Har Sven
Clement.

Le saviezVOUS ?

RAPPORTEUR

Le rapporteur est le membre
d’une commission de la Chambre
des Députés chargé de présenter
devant celle-ci en séance publique
le rapport de la commission sur
un texte.

B M. Sven Clement (Piraten).- Har Pre-
sident, léif Kolleeginnen a Kolleegen ...

(Exclamations)

Gutt. Elo ass jiddwereen nach eng Kéier waakreg
ginn zu fortgeschrattener Stonn. Wien A seet,
muss och B soen. Deementspriechend ass dat
heiten d’logesch Konsequenz vun der Acquisi-
tioun vum Komplex A deemools.

Mir begréissen et, datt d’Police duerch dés Ac-
quisitioun déi néideg Raim kritt, fir hire Besoine
Eerecht ze ginn, fir hir Missioun kénnen ze exe-

utéieren. An deementspriechend gi mir och ei-
sen Accord zu désem Projet.

B M. Fernand Etgen, Président.- Merci vill-
mools, Har Clement. D'Regierung huet d'Wuert,
den Har Finanzminister Pierre Gramegna.

Prise de position du Gouvernement

B M. Pierre Gramegna, Ministre des Fi-
nances.- Merci, Har President. Ech soen dem ho-
norabelen Deputéierten André Bauler Merci fir
de Rapport. An ech freeé mech, dass mer hei
Unanimitéit kénnen hu fir de Kaf vun désem
Gebai, deen der Police zeguttkénnt.

Ech kann lech och soen, et ass e qualitativ héich-
waertegt Gebai. Et ass och e Gebai, wat de Be-
soine vun der Police entsprécht. A mir wéssen,
wéi waertvoll eis Police eis ass. A mir wéssen
och, dass mer d’Police wéllen an deenen
nachste Jore verstaerken, souwuel an der Zuel
vu Leit, mee och an der Qualitéit vun de Presta-
tiounen, déi se kénne bidden. An dat waerte
mer mat désem Gebai kénne maachen.

Effektiv ass déi Ziffer eng héich. Mee dat heiten
ass en Investissement, dat hei si keng Depensen
a lafend Kaschten. An doduerch, dass mer et
kafen, an ech mengen, als Finanzminister ass et
mai Role, fir dat ze énnerstraichen, gétt dat eis
méi bélleg, wéi wa mer et géife lounen.

Ech soen lech Merci.

B M. Fernand Etgen, Président.- Merci vill-
mools, Har Finanzminister.

D’Diskussioun ass ofgeschloss a mir kommen zur
Ofstémmung iwwert de Projet de loi 7463. Den
Text steet am Document parlementaire 74633.

Vote sur I'ensemble du projet de loi 7463 et
dispense du second vote constitutionnel

D’Ofstémme fankt un. Fir d'éischt déi perséin-
lech Stémmen. Duerno de Vote par procuration.
De Vott ass heimat ofgeschloss.

De Projet de loi 7463 ass mat 58 Jo-Stémme bei
kenger Nee-Stémm a kenger Abstentioun uge-
holl.

Résultat définitif aprés redressement : le projet de
loi 7463 est adopté a I'unanimité des 60 votants.

Ont voté oui : Mmes Diane Adehm, Nancy Arendt
épouse Kemp (par M. Laurent Mosar), MM. Emile
Eicher (par Mme Diane Adehm), Félix Eischen, Paul
Galles, Léon Gloden, Jean-Marie Halsdorf, Mmes
Martine Hansen, Frangoise Hetto-Gaasch, MM. Aly
Kaes, Marc Lies, Georges Mischo, Mme Octavie
Modert (par M. Serge Wilmes), M. Laurent Mosar,
Mme Viviane Reding (par M. Paul Galles), MM.
Gilles Roth, Marco Schank, Marc Spautz (par M.
Marco Schank), Serge Wilmes, Claude Wiseler (par
M. Aly Kaes) et Michel Wolter (par Mme Martine
Hansen) ;

MM. Guy Arendt, André Bauler, Gilles Baum, Mme
Simone Beissel, MM. Eugeéne Berger, Frank Colabi-
anchi, Mme Joélle Elvinger, MM. Fernand Etgen,
Gusty Graas, Max Hahn, Mmes Carole Hartmann
et Lydie Polfer (par M. André Bauler) ;

MM. Marc Angel, Dan Biancalana, Alex Bodry,
Mme Tess Burton, MM. Yves Cruchten, Mars Di
Bartolomeo, Georges Engel, Franz Fayot, Claude
Haagen et Mme Lydia Mutsch ;

Mme Semiray Ahmedova, MM. Carlo Back,
Frangois Benoy (par Mme Stéphanie Emé)ain),
Mmes Djuna Bernard, Stéphanie Empain, Chantal
Gary, M. Marc Hansen, Mme Josée Lorsché et M.
Charles Margue ;

MM. Jeff Engelen, Gast Gibéryen, Fernand
Kartheiser et Roy Reding (par M. Jeff Engelen) ,;

MM. Sven Clement et Marc Goergen ;
MM. Marc Baum et David Wagner.

Freet d’Chamber d'Dispens vum zweete Vote
constitutionnel?

(Assentiment)
Et ass also esou decidéiert.

Domat si mer um Enn vun der Sitzung ukomm.
Déi néchst Sitzunge si fir den 3., 4. a 5. Dezem-
ber virgesinn. D'Sitzung vun haut ass opge-
huewen.

(La séance publique est levée a 17.40
heures.)

